
NAAN IN REJAN JEN RAA EO AN JIKIN AJMOUR  
 

Pābodre 26th, 2025 

 

WUN EO:  NAMDRIK ATOLL – JERBAL IN ETALE IM REJAN̄ N̄AN PUBLIC KŌN EJMOUR 

 

JEN:   RA EO AN JIKIN AJMOUR (MOHHS)  

 

 

Ilo Tarlep In 

Ra eo an Jikin Ejmour (MoHHS) ej lale l̗o̗k wōt jekjek in ejmour eo ion Namdrik, ijo im ekar walok an laplok 

wōran nan̄inmej in gastroenteritis im influenza (ILI) ekkar n̄an case ko emōj kaalikkari. Nan̄inmej kein rej jelet 

enbūn im kōm̗m̗an bwe en mōjn̗o̗, ekoba apan̄ an armej menono. 

 

COVID-19, influenza A im B, im Respiratory Syncytial Virus ej kij ko rej kōm̗m̗an wunin naninmej, kab ekkar 

n̄an jet bar jerbal in kakolkol ko emoj kōm̗m̗ani ilikin aelon kein n̄an lukkun lale ta eo ej kōm̗m̗an bwe en 

walok.   

 

Ilo tōre in, ewōr ruo armej emōj aer jako, im jetjo armej emōj kōmakūt tok er n̄an Majuro n̄an pukōt jipan̄ 

ikkijen ejmour.  

 

Naan in Rejan̄ Ikkijen Ejmour n̄an Public 

N̄an bōbrae im kejparok jen an ajeeded nan̄inmej, MoHHS ej rejan n̄an public bwe en l̗oor bun̄tōn rarōk kein : 

1. Wōnm̗aanl̗o̗k wot ilo imminene ikkijen karreo 

• Emmakijkij kwal̗kwōl pā kōn soap im dren tarrin 20 second, elaptata elikin ped ilo mon kappojak ko 

im mokta jen m̗ōn̄ā. 

2. Jibadrōk l̗o̗k jikin Taktō Ien eo Emokajtata 

• Jabdrewot eo ej en̄jaake kakōl̗l̗e kein enwot gastrointestinal distress ak abn̗ōn̗ō im metak lo̗je, mōjn̗o̗ 

enbun, ak pen am̗ menono ej aikuj jibadrōk jikin taktō.  

3. Buul idraak dren 

• Kabwe am̗ idraak dren bwe en jab mōrā enbūnnūm, n̄an ko ewor aer nan̄inmej in pidodo im em̗m̗ōj 

l̗o̗k. 

4. Lale wōt Kakōl̗l̗e ko 

• Lale kakōl̗l̗e ko ikkijen an walok am̗ mojno l̗o̗k ak pen menono. N̄e men kein rejjab em̗m̗an l̗o̗k, 

pukōt jipan̄ ikkijen ejmour ien eo emōkaj.  

5. Tiljek kōn dren 

• Enwot juon men eo eaorōk bwe en tiljek ikkijen dre, lale bwe en erreo, em̗m̗an n̄an idraak. MoHHS 

ej kōmakūt juon kumi eo enaaj etale dren im na mejelan bwe en erreo dren ko ion Namdrik.  

https://d.docs.live.net/ff45eaff40eafdab/Desktop/LETTERHEADS/fjacklick@rmihealth.org


 

 

 

 

 

Jerbal Ko Ilo Tōre In 

Ilo ial in jerbal n̄an n̗a mejalan wawein in, MoHHS emōj an kōmakūt juon kumi in taktō im juon kumi jen EPA 

n̄an er etal im ped im jerbal ilo Namdrik iloaan ruo wiik aetok. Kumi in enaaj:  

• Boklok kein takto n̄an armej ro naninmej in ejelet er. 

• Kōm̗m̗an jerbal in etale ikkijen ejmour n̄an lale ta eo ej kōm̗m̗an bwe en walok naninmej. 

• Etale pelaak in im mejatoto, ekoba dren ko elan̄e remman. 

• Kōm̗m̗an jerbal in jipan ikkijen ejmour ilo jukjukinped eo, n̄an kōmanman l̗o̗k jabdrewot ikkijen 

dren im an erreo.  

 

Ra eo an Jikin Ejmour enaaj wōnmaan l̗o̗k wōt im etale wāwein in im naaj bar letok mel̗el̗e ko rekaal n̄an ad 

karon̄ dron.  

 

Mel̗el̗e im ro n̄an kūrl̗o̗k 

N̄an mel̗el̗e ko jet ak kajitōk ko, jouj im kurlok MoHHS ilo communications@rmihealth.org 

